
Dakshakritam Jagannatha Stotram

దక్షకృతం జగన్నాథస్తోత్రమ్

దక్ష ఉవాచ ।
దేవదేవ జగన్నాథ సహజానన్దనిర్మల  ।
సంసారార్ణవసమ్మగ్నాంస్త్రాహి   నః పరమేశ్వర ॥౨౪॥
నానావిధైశ్చ  సన్తాపైః  సన్తప్తాన్మానవానిమాన్  ।
మమానుక్రోశబుద్ధ్యా   వై శుభదృష్ట్యాఽమృతేన  చ ॥౨౫॥
సన్తర్పయ తృణాఞ్ఛుష్కాన్కృష్ణమేఘ  నమోఽస్తుతే ।
కలికల్మషసమ్మూఢానుద్ధర్తుం  జగతాం పతే ॥౨౬॥
అవతారోఽయమేతస్మిన్నీలాచలగుహాన్తరే ।
చిరకాలప్రరూఢానాం  దుస్త్యజానాం మహాంహసామ్ ॥౨౭॥
రాశిం దగ్ధుం  త్వమేవేశో దీనానాథకృపాకర ।
త్వద్దర్శనమహాయోగే  యమాద్యష్టాఙ్గవర్జితే    ॥౨౮॥
యేషాం మతిః సముత్పన్నా చతుర్వర్గైకసాధనే  ।
న తే శోచన్తి దుష్పారే భవారణ్యే మహాభయే ॥౨౯॥
కర్మానపేక్షం దేవేశ నాత్మజ్ఞానం  విమోచకమ్ ।
ఇదం తే దర్శనం నాథ వినా కర్మాపి మోచయేత్ ॥౨.౪౬.౩౦॥
జయ కృష్ణ జయేశాన జయాక్షర జయావ్యయ ।
ప్రసీదానుగృహాణేమాన్దీనాన్మూఢాన్విచేతసః   ॥ ౩౧॥
ఇతి శ్రీస్కన్దపురాణే   వైష్ణవఖణ్డే   పురుషోత్తమజగన్నాథమాహాత్మ్యే

షట్చత్వారింశాధ్యాయాన్తర్గతం  దక్షకృతం జగన్నాథస్తోత్రం  సమాప్తమ్ ।
స్కన్దపురాణ  । వైష్ణవఖణ్డ   । పురుషోత్తమఖణ్డ । అధ్యాయ ౪౬/౨౪-౩౧॥

